
Allsherjameínd Alþingis hefur sent ríkissaksóknara til umsagnar frumvarp til laga um 
breytingu á lögreglulögum nr. 90/1996, 753. mál, fækkun lögregluumdæma o.fl.

Um 1. gr,:
Lagt er til að málsgreinin verði svohljóðandi: „Ríkislögreglustjóra til aðstoðar 

er vararíkislögreglustjóri. Hann er staðgengill ríkislögreglustjóra.u Með 
breytingartillögunni er lagt til að orðalag ákvæðisins verði fært aítur til fyrra horfs 
eins og það var orðað áður en því var breytt með 1. gr. laga nr. 46/2006. 
Ríkislögreglustjóri er æðsti embættísmaður lögreglunnar og fer með málefni 
lögreglunnar í umboði innanríkisráðheiTa, sbr. 4. gr. lögreglulaga. Nauðsynlegt er að 
skýrt sé kveðið á um í lögum að æðsta embættismanni lögreglunnar skuli skipaður 
sérstakur aðstoðarmaður, sem hafí sömu heimildir og valdbæmi til að taka allar 
nauðsynlegar ákvarðanir sem lúta að starfsemi lögreglu, ef ríkislögreglustjóri er 
flarverandi. Er t.d. bent á að vopnaðar lögregluaðgerðir sérsveitar ríkislögreglustjóra 
lúta stjóm ríkislögreglustjóra, sbr. 3. gr. reglugerðar nr. 774/1998, um sérsveit 
ríkislögreglustjóra. Ákvörðunartaka um beitingu vopnavalds, t.d. skotvopna, verður 
að vera hafín yfír allan vafa um valdbæmi ef ríkislögreglustjóri reynist vera 
íjarverandi. Þá er gert ráð fyrír að stjóm almannavama verði áfram hjá 
ríkislÖgreglustjóra og áfram verði starfrækt sérstök greiningardeild, sbr. b- og g-liði 2. 
mgr. 5. gr. lögreglulaga, hvort tveggja vandmeðfarín verkefhi sem þurfa að lúta skýrri 
verkstjóm þar til bærs staðgengils ef ríkislögreglustjóri reynist garverandi eða 
forfallaður. Eins og frumvarpið er úr garði gert er aðeins gert ráð fyrir að um sé að 
ræða heimildarákvæði í lögum og það þannig í raun háð mati ráðherra eða 
ríkislÖgreglustjóra hvort nauðsyn sé á því að skipa sérstakan staðgengil eða ekki. 
Slíkt fyrirkomulag hlýtur að orka tvímælis og skapa óvissu.

Um 2, gr.:
Ekki eru gerðar athugasemdir við 1. mgr. Er frumvarpið að þessu leyti að 

mestu i samræmi við eldra frumvarp sem lagt var fyrir Alþingi á 138. löggjafarþingi 
2009-2010, ef frá er talið að í núgildandi frumvarpi er gert ráð fyrir að 
lÖgregluumdæmi verði tveimur fleiri en áður var miðað við. Ríkissaksóknari styður 
þá breytingu að stjómun lögreglu og meðferð ákæmvalds verði skilin frá embættum 
sýslumanna og að lögregluumdæmum verði fækkað og þau gerð stærri eins og stefiit 
er að með frumvarpinu. Að mati ríkissaksóknara hefði mátt ganga lengra og fækka 
lögreglustjórum enn frekar og hefði jafnvel átt að ganga svo langt að gera landið að 
einu lögregluumdæmi, sbr. skipulagsbreytingar sem átt hafa sér stað varðandi 
skattstjóra og tollstjóra.

Ekki em gerðar athugasemdir við 2. mgr.

Varðandi 3. mgr. þá er lagt til að málsgreinin verði svohljóðandi: „Við 
embætti lögreglustjóra skal skipa aðstoðarlögreglustjóra sem er lögreglustjóra til 
aðstoðar og staðgengili hans/‘ Það er mat ríkissaksóknara að nauðsynlegt sé að skýrt 
sé kveðið á um i lögum um fyrirkomulag varðandi staðgengla lögreglustjóra, Þær 
tillögur sem lagðar eru til með 2. og 6. gr. frumvarpsins eru óskýrar og ekki 
samræmdar á landsvísu. Samkvæmt frumvarpinu er gert ráð fyrir að aðeins sé heimilt 
að skipa löglærða aðstoðarlögreglustjóra við embætti lögreglustjórans á 
höfuðborgarsvæðinu og á Suðumesjum og þeir hafi stöðu og valdbæmi sem 
staðgenglar vegna fjarveru lögreglustjóra. Varðandi önnur embætti Íögreglustjóra er 
hins vegar ekki gert ráð fyrir næstráðendum, staðgenglum, sem hafi slíkt 
embættisheiti og þeir þurfa ekki að vera lögfræðimenntaðir. Slikur staðgengill gæti 
t.d. verið yfirlögregluþjónn ef lögreglustjóri telur það henta betur viðkomandi 
embætti. Að mati ríkissaksóknara gengur þetta fyrirkomulag ekki upp þegar kemur 
að stöðu lögreglustjóra sem ákæranda. Það er gmndvallaratríði að staðgengill 
lögreglustjóra uppfylli, án nokkurra undantekninga, sömu hæfisskilyrði og 
lögreglustjóri þ.á m. sem ákærandi. Löglærður fulltrúi logreglustjóra 
(saksóknarfulltrúi eða aðstoðarsaksóknari) kemur fram sem ákærandi og annast 
saksókn máls fyrir héraðsdómi i umboði lögreglustjóra, sbr. l.'mgr. 18. gr. og 3. mgr. 
25. gr. laga um meðferð sakamála nr. 88/2008. Ef lögreglustjóri er flarverandi eða 
forfallaður og ólöglærður staðgengill tekur stöðu lögreglustjóra þá er slíkur 
staðgengill ekki bær að lögum til að taka stöðu lögreglustjóra sem ákæranda. Það 
leiðir til þess að löglærður fulltrui, sem kemur fram sem ákærandi, hefur ekki lengur 
umboð fiá embættismanni sem er bær að lögum að fara með ákæruvald, Að mati 
rikissaksóknara getur þetta valdið alvarlegum sakarspjöllum á sakamáli.

í athugasemdum við 6. gr. frumvarpsins segir, þegar fjallað er um menntunarkröfur 
sem þeir þurfa að uppfylla sem verða í þeirri stöðu að vera staðgenglar lögreglustjóra, 
að í ljósi þess að stærð minnstu embættanna verður töluvert Önnur er nú er þyki mega 
koma málum fyrir með þeim hætti innan þeirra að meðferð ákæmvalds verði ekki teflt 
í tvisýnu þótt staðgengill lögreglustjóra sé ólöglærður. Ríkissaksóknari telur 
nauðsynlegt að þau vandkvæði sem kunna að skapast vegna þessara aðstæðna verði 
fyrirbyggð með því að kveða skýrt á um það í lögunum hverjir fari með ákæmvald hjá 
lögreglustjórum.

Varðandi 4. mgr. þá er á það bent að framsa! lögreglustjómar til sýslumanns 
með umboði veldur óskýrleika gagnvart almenningi og öðrum stofhunum um það 
hver fari með og beri ábyrgð á lögreglustjóm. Þá er það ekki í samræmi við 
sjónarmið um aukna sérhæfingu og eflingu þeirra embættanna, sem hugmyndir um 
fækkun lögregluumdæma byggja m.a. á, að færa í einhverjum tilvikum hluta af valdi 
þessara nýju íögreglustjóra til sýslumanna. Ef hins vegar er taíið nauðsynlegt að hafa 
heimild til framsals verkefna með umboði til sýslumanns, þá verður að mati 
ríkissaksóknara að taka skýrt fram í ákvæðinu að umboðsmaður lögreglustjóra 
(sýsiumaður) fari einnig með hlutverk lögreglustjóra sem ákæranda. Af þeim 
ástæðum er lagt til að 3. málsliður 4. mgr. verði svohljóðandi: „Innanríkisráðherra er 
heimilt að fela sýslumanni daglega lögregiustjóm og meðferð ákæmvalds í umdæmi



sínu í umboði viðkomandi lögreglustjóra, enda mæli sérstakar aðstæður í landshluta 
með því.“

Ekki eru gerðar athugasemdir við 5. og 6. mgr.

Um3.gr.:
Ríkissaksóknarí telur það mjög varhugavert að ekki sé kveðið nánar á um það í 
lögunum hvemig rannsókn sakamála skuli háttað og þar með að fella alveg út 
ákvæðið um starfrækslu rannsóknardeilda. í athugasemdum við ákvæðið segir m.a. 
að sú skipan að fela sérstökum rannsóknardeildum innan 8 lögregluembætta rannsókn 
alvarlegra og stærri brota þannig að brot framin í einu umdæmi geti sætt rannsókn 
rannsóknardeildar úr öðm umdæmi, hafi ekki gefist vel að öllu leyti og nú sé gert ráð 
fyrir að meginreglan verði sú að rannsóknir fari fram í því umdæmi þar sem brot er 
framið. Ekki er gerð grein fyrir því að hvaða leyti skipan rannsóknardeilda sem slíkra 
hafi ekki gefist vel.

Ríkissaksóknari leggur áherslu á að rannsóknir alvarlegra og umfangsmeiri sakamála, 
t.d. nauðgunarmála, kynferðisbrota gegn bömum eða jjármunabrota, verða engan 
veginn samþættar almennu lögreglustarfi eins og ráðið verður af téðum 
athugasemdum. Rannsóknir sakamála em að jafhaði sérhæfð og eftir atvikum 
vandasöm störf lögreglu og miklu máli skiptir að vandað sé til slíkra verka. Það getur 
valdið alvarlegum sakarspjöllum ef ekki er rétt staðið að rannsókn sakamáls, t.d. ef 
mistök verða við rannsókn með þeim afleiðingum að brot upplýsist ekki eða að 
rannsókn máls sé svo áfátt að því verður vísað frá dómi. Þá er nauðsynlegt að tryggja 
að samræmis verði gætt á landsvísu varðandi fyrirkomulag á rannsóknum sakamála, 
og er eðlilegt að löggjafinn komi að því. Að mati ríkissaksóknara er rannsóknum 
sakamála að jafnaði best fyrirkomið í sérstökum rannsóknardeildum þar sem þeim er 
sinnt af lögreglumönnum sem fengið hafa viðeigandi þjálfun og reynslu af 
rannsóknum sakamála undir faglegri stjóm ákærenda eins og verið hefur fram að 
þessu. Því telur ríkissaksóknari nauðsynlegt að skýrt sé kveðið á um í lögum, að 
rannsóknardeildir skuli starfræktar hjá lögreglustjórum og þær fari með rannsóknir 
sakamála.

Um 4. -  5. gr.:
Engar athugasemdir.

Um 6. gr.:
í 2. mgr. em „aðstoðarríkislögreglustjórar“ tilteknir í fleirtölu en hlýtur að eiga 

vera „aðstoðamkislögreglustjóri“ að teknu tilliti til þess að hann skuli aðeins vera 
einn, sbr. 1. gr. frumvarpsins. Eins og áður greinir leggur ríkissaksóknari til að 
embættisheitið verði vararíkislögreglustjóri, sbr. athugasemdir varðandi 1. gr. Að 
öðm leyti er vísað til athugasemda sem fram koma varðandi 1. og 3. gr. frumvarpsins.

Um 7. -  10. gr.:
Engar athugasemdir.



Um bráðabirgðaákvæði:
Um er að ræða umfangsmiklar skipulagsbreytingar sem lúta meðal annars að 

því að stofna ný embætti lögreglustjóra. Gildistaka sem miðast við 1. janúar 2012 er 
að mati ríkissaksóknara óraunhæf til að undirbúa svo viðamiklar skipulagsbreytingar 
svo vel takist til. Er lagt til að hin nýju embætti taki til starfa 1. júlí 2012,

Um kostnaðarumsögn:
Athygli vekur að flárhagsleg greining liggur ekki fyrir eða einungis með afar 

takmörkuðum hætti.

